
27 СОДТӦД
Коми Республикаса республиканскöй сьöмкудйысь Коми Республикаын муниципальнӧй общеобразовательнӧй учреждениеясӧн подув общеобразовательнӧй уджтасъяс збыльмӧдӧм вылӧ субвенцияяс сетан 
ПРАВИЛӦЯС
1. Тайӧ Правилӧясыс урчитӧны Коми Республикаса республиканскöй сьöмкудйысь муниципальнӧй районъясса (кар кытшъясса) сьӧмкудъяслы Коми Республикаын муниципальнӧй общеобразовательнӧй учреждениеясӧн подув общеобразовательнӧй уджтасъяс збыльмӧдӧм вылӧ субвенцияяс (водзӧ – субвенцияяс) сетан ног, медым могмӧдны гражданалысь муниципальнӧй общеобразовательнӧй учреждениеясын судзсяна да дон босьттӧг начальнӧй, подув, шӧр велӧдӧм босьтӧм вылӧ инӧдъяс канмусянь гарантияясӧн.

2. Субвенцияяссӧ сетӧны Коми Республикаса республиканскӧй сьӧмкудлӧн ӧтувъя сьӧмкудса роспись серти  Коми Республикаса йӧзӧс велӧдан министерстволы (водзӧ – Министерство) урчитӧм сьӧмкудса кӧсйысьӧмъяслӧн лимитъяс мында ӧчереднӧй сьӧма во да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпасӧн урчитӧм юклӧм серти.
 3. Субвенцияяссӧ вуджӧдӧны быд тӧлысь 2 лунӧдз Коми Республикаса республиканскӧй сьӧмкуд збыльмӧдӧмлӧн вынсьӧдӧм кассӧвӧй план серти. Сӧмын волӧн медводдза тӧлысьын сьӧмсӧ вуджӧдӧны тӧвшӧр тӧлысь 25 лунӧдз.

4. Меставывса асвеськӧдлан органъяс быд квартал, отчётнӧй квартал бӧрын мунысь тӧлысьлӧн 15 лунӧдз сетӧны Министерствоӧ Коми Республикаса республиканскӧй сьӧмкудйысь сьӧм, кутшӧмӧс сетісны субвенцияясӧн, видзӧм йылысь  отчёт (водзӧ – отчёт) форма серти, кутшӧмӧс вынсьӧдӧма Министерствоӧн да йӧзӧдӧма «Ӧтуввез» юӧртан да телекоммуникационнӧй везйын Министерстволӧн официальнӧй сайт вылын сійӧс вынсьӧдан лунсянь 5 уджалан лунӧн. 

5. Министерствоӧ сетӧм юӧръяслӧн да отчётъяслӧн збыльлунысь кывкутӧны меставывса асвеськӧдлан органъяс.
6. Субвенция торъя мога да сійӧс оз позь видзны мукӧд мог вылӧ.

Субвенцияӧн торъя могтӧг вӧдитчӧмысь кывкутӧны Россия Федерацияса оланпастэчас серти.
7. Субвенцияӧн торъя мог серти вӧдитчӧм бӧрся видзӧдӧ урчитӧм пӧрадок серти Министерство да Коми Республикаса сьӧм овмӧс министерство.».
